
Ատենախոսության թեման հաստատվել է Ճարտարապետության և շինարարության 

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ 

Թեմայի արդիականությունը 

 Հայաստանն ինտեգրվել է կայուն զարգացման համաշխահային 

գործընթացին՝ մշակելով բազմաոլորտ զարգացման ծրագրեր: Վերջին 

տարիներին ՀՀ Կառավարության կողմից վավերացվել են միջազգային մի շարք 

համաձայնագրեր, ինչպիսիք են «Լանդշաֆտի Եվրոպական Կոնվենցիան», ՄԱԿ-

ի “Մինչև 2030թ. կայուն զարգացման օրակարգ” համաշխարհային ծրագիրը, 

«CEMAT-ի մոդելային ռեգիոն» փոխըմբռնման հուշագիրը, իսկ 2014 թ. ՀՀ 

կառավարության կողմից մշակվել է կայուն զարգացման հեռանկարային 

ռազմավարական ծրագիրը, որը նպատակ ունի կենտրոնացնելու երկրի ազգային 

կարողությունները՝ զարգացման երկարաժամկետ տեսլականի ձևավորման 

շուրջը:   

ՀՀ քաղաքների կայուն զարգացման խնդիրները դիտարկվել են նաև 

քաղաքաշինության բնագավառում՝ 2001 թ.-ից մինչև օրս ՀՀ նախագծային 

տարբեր կազմակերպություններում մշակված մի շարք քաղաքաշինական 

ծրագրային փաստաթղթերում, ինչպիսիք են ՀՀ տարաբնակեցման գլխավոր 

նախագիծը և Հայաստանի 43 քաղաքների գլխավոր հատակագծերը: Հատուկ 

ուշադրության է արժանացել Լոռու մարզը, որպես ռեսուրսային մեծ պոտենցիալ 

ունեցող և միևնույն ժամանակ աղետի գոտում գտնվող տարածաշրջան:  

Լոռու մարզի 8 քաղաքներից 7-ը ունեն 25 հազարից պակաս բնակչություն և 

դասվում են Հայաստանի Հանրապետության փոքր քաղաքների շարքին: Փոքր 

քաղաքներում կենտրոնացված է մարզի բնակչության 41%-ը: Մարզի գրեթե բոլոր 

փոքր քաղաքների ճարտարապետահատակագծային կերպարի ձևավորման 

գործընթացում մեծ դերակատարում է ունեցել և ներկայում ևս ունի 

արդյունաբերական զարգացումը, (վերջինս ունեցել է երկակի ազդեցություն՝ 

տնտեսական բուռն զարգացում բնակչության կենսապայմանների բարելավմամբ 

և շրջակա միջավայրի վրա բացասական ազդեցություն՝ պայմանավորված 

ռեսուրսների անխնա օգտագործմամբ և արդյունաբերական թափոններով 

շրջակա միջավայրի բաղադրիչների աղտոտմամբ)։  

Քաղաքների տնտեսական զարգացումը խորհրդային տարիներին հանգեցրեց 

դրանց տարածական անվերահսկելի աճին, որն էլ առաջ բերեց բնակավայրերում 

պահուստային տարածքների դեֆիցիտ և կենսապահովման համար անհրաժեշտ 

ռեսուրսների սպառման վտանգ:  

Բացի այդ, ժամանակակից քաղաքական-տնտեսական պայմանների 

փոփոխությանը զուգընթաց փոխվել են նաև վերոհիշյալ բնակավայրերի 

հատակագծային կառուցվածքին և գործառական-հատակագծային կապերին 

ներկայացվող պահանջները, առաջացել է դրանց արդիականացման 

անհրաժեշտություն:  

Նշված խնդիրների համալիր լուծման առավել արդյունավետ միջոցը 

բնակավայրերի համաչափ քաղաքաշինական զարգացումը բնապահպանական 

անվտանգության հետ համատեղ զարգացման կայուն մոդելի ձևավորումն է, որի 

պարագայում բնապահպանական հենքի վրա կառուցվում և զարգանում են 

կայուն զարգացման մյուս բաղադրիչները: 

Կայուն զարգացման առանձին դրույթներ լուսաբանվել են ՀՀ Լոռու մարզի 

քաղաքների՝ Վանաձորի, Ստեփանավանի, Տաշիրի, Թումանյանի, Ախթալայի և 

Ալավերդիի գլխավոր հատակագծերում։ 

Աշխարհում կայուն զարգացման քաղաքաշինական հիմնախնդիրների 

վերաբերյալ գործնական և գիտական գործունեություն են ծավալել Փ․Կալթրոփը, 

Ֆ․Օլմստեդը, Մ․ Կորբեթը, Ա․ Դուանին, Ռ․Ռոջերսը, Կ․Կուռոկավան, Դ․ Ֆառը, 

Ջ․Ջեյկոբսը, Վ․Կռոնոնը, Ռ․Պիանոն, Ն․Ֆոսթերը, Ռ․ Կոլհասը։     

Հայաստանի Հանրապետությունում կայուն զարգացման հիմնախնդիրներին 

մի շարք գիտական աշխատություններում անդրադարձել են Յու․Սաֆարյանը, 

Ա.Առուստամյանը, Ա․Ալոյանը, Ն․Պետրոսյանը, Ս․Թովմասյանը, Զ․Մամյանը, 

Ս.Օհանյանը, Ն.Ավետիսյանը, Ա.Ավետիսյանը։ 

Այնուհանդերձ, կատարված ուսումնասիրություններում և ծրագրային 

փաստաթղթերում բացակայում են կայուն զարգացման դրույթների 

իրականացման մեթոդաբանությունը և մեխանիզմները: ՀՀ կայուն զարգացման 

ռազմավարական ծրագիրը չի ներառում առանձին ոլորտներին առնչվող 

մանրամասներ։  

       

Հետազոտության նպատակն է՝ ուսումնասիրել ՀՀ Լոռու մարզի փոքր 

քաղաքների կայուն զարգացման գործընթացը, բացահայտել դրանց 

առանձանհատկությունները և մշակել ճարտարապետահատակագծային  

զարգացման հայեցակարգային հանձնարարականներ:   

 

Հետազոտության խնդիրներն են՝ 

 ուսումնասիրել փոքր քաղաքներում կայուն զարգացման սկզբունքների 

հայրենական և համաշխարհային փորձը, 

 մշակել քաղաքների ճարտարապետահատակագծային կառուցվածքի 

արժևորման մեթոդաբանություն՝ հիմնվելով կայուն զարգացման 

սկզբունքների վրա,  

 բացահայտել քաղաքների առկա հատակագծային-տարածական 

կառուցվածքի տեսակները, կատարել դասակարգում ըստ 

ճարտարապետական և հատակագծային առանձնահատկությունների, 

 քաղաքների զարգացման հնարավոր ուղղությունների վերլուծության հիման 

վրա առաջադրել ճարտարապետահատակագծային կառուցվածքի 

արդյունավետ վերակազմավորման  մոդել, 

 մշակել գիտակնորեն հիմնավորված հանձարարականներ քաղաքներում 

կայուն զարգացում ապահովելու համար: 

Հետազոտության առարկան ներառում է Հայաստանի Հանրապետության 

Լոռու մարզի փոքր քաղաքները, դրանց ճարտարապետահատակագծային 

կառուցվածքի առանձնահատկությունները և հնարավոր զարգացումները՝ կայուն 

զարգացման դրույթների կիրառմամբ:  

 

Հետազոտության մեթոդիկան  

 Գրական, արխիվային և վիճակագրական նյութերի ուսումնասիրություն,  

 վերլուծության արդյունքների համադրմամբ իրավիճակի համալիր 

գնահատում, 

 գիտականորեն հիմնավորված մոդելների մշակում: 

 

Հետազոտության գիտական նորույթը 

ՀՀ Լոռու մարզի փոքր քաղաքների պայմանններում առաջին անգամ 

կատարվել է. 

 քաղաքների հատակագծային կառուցվածքի գնահատման մեթոդաբանության 

ձևավորում՝ կայուն քաղաքաշինական զարգացման միջազգայնորեն 

ընդունված չափորոշիչների համակարգերի տեղայնացմամբ,  

 չափորոշիչների հենքի վրա մշակված մեթոդաբանության կիրառմամբ 

կատարվել է քաղաքների համալիր ուսումնասիրություն և գնահատում, 

կազմվել է համապատասխան քարտեզագրական և աղյուսակային տվյալների 

շտեմարան, 

 քաղաքաշինական նախագծման տարբեր փուլերում կայուն զարգացման 

դրույթների հենքի վրա հեռանկարային հատակագծային կազմակերպման 

մեթոդաբանության մշակում՝ արդյունավետ իրականացման մեխանիզմների 

առաջադրմամբ:  

 

Հետազոտության գործնական արժեքը  

 տարածական հատակագծման յուրաքանչյուր հիերարխիական մակարդակի 

համար կայուն զարգացման սկզբունքների դերի սահմանման և 

քաղաքաշինական ծրագրային փաստաթղթերի կազմման գործընթացում 

դրանց արտահայտման միջոցները, 

 կայուն ճարտարապետության ծրագրերի հատակագծային հնարավոր 

լուծումների սահմանման և տեխնիկական իրականացման պայմանների 

բացահայտումը:     

 

Հետազոտության արդյունքները ներդրված են 

ՀՀ Լոռու մարզի Վանաձոր քաղաքի գլխավոր հատակագծում, ՀՀ այլ մարզերի  

համայնքների հիմնադրութային քաղաքաշինական ծրագրային 

փաստաթղթերում: 

Պաշտպանության են ներկայացվում 

 Քաղաքների կայուն զարգացման ներուժի գնահատման չափորոշիչների 

տեղայնացված համակարգը, 

 փոքր քաղաքների կայուն զարգացման ներուժի գնահատման բազմագործոն 

մեթոդաբանությունը, 

 Լոռու մարզի փոքր քաղաքների կայուն զարգացման մոդելը՝ որպես ՀՀ 

բնակավայրերի ճարտարապետահատակագծային զարգացման 

կանոնակարգման հեռանկարային հայեցակարգ, 

 գիտականորեն հիմնավորված հանձնարարականներ՝ կայուն զարգացման 

դրույթների արդյունավետ իրականացմանն ուղղված համալիր 

միջոցառումների վերաբերյալ։ 

 

Հրատարակումներ 

Ատենախոսության թեմայով հրատարակված է 6 գիտական հոդված: 

 

Ատենախոսության կառուցվածքը և ծավալը 

Ատենախոսությունը կազմված է տեքստային և գրաֆիկական մասերից՝ 

ներկայացված մեկ հատորով: Աշխատանքը կազմված է 132 էջից, այդ թվում՝ 

ներածական մասից, երեք գլխից, եզրակացություններից, հրատարակված 

աշխատանքներից, 105 անուն օգտագործված գրականության ցանկից, ներառյալ 

հավելվածները (20 էջ):  

 

ԱՇԽԱՏԱՆՔԻ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ 

Ներածության մեջ հիմնավորված է աշխատանքի արդիականությունը, 

հետազոտության նպատակն ու խնդիրները, սահմանված է հետազոտության 

մեթոդաբանությունը և նորույթը, նշված է ատենախոսության կառուցվածքը և 

ծավալը: 

ԳԼՈՒԽ 1. ԿԱՅՈՒՆ ԶԱՐԳԱՑՄԱՆ ԱՌԱՆՑՔԱՅԻՆ ԴՐՈՒՅԹՆԵՐԸ ԵՎ 

ԴՐԱՆՑ ԿԻՐԱՌՈՒԹՅԱՆ ԱՐՏԵՐԿՐԻ ԵՎ ՀԱՅՐԵՆԱԿԱՆ ՓՈՐՁԸ 

ՀՀ-ում կայուն զարգացման միջազգային համաձայնագրերի վավերացման և 

դրանց իրագործման գործընթացների ուսումնասիրության արդյունքում 

բացահայտվել է, որ կայուն զարգացման դրույթների՝ քաղաքաշինական-

տնտեսական ոլորտներում ինտեգրման պայմաններում այնուամենայնիվ 

համալիր մոտեցում չի ցուցաբերվել և չի ձևավորվել համակարգված մոդել, 

որտեղ կայուն զարգացման բաղադրիչները կդիտարկվեն որպես համազոր, 

փոխադարձ կապվածության մեջ գտնվող գործոններ:   

ՄԱԿ-ի Ռիո 92 «Շրջակա միջավայրի» գագաթնաժողովին մասնակցեց 

Հայաստանի նորանկախ Հանրապետության պատվիրակությունը: ՀՀ-ն 

անդամագրվեց շրջակա միջավայրի պահպանության մի շարք միջազգային 

գործընթացներին: Մշակվեց ՀՀ կայուն զարգացման 2008-2021 թթ. ծրագիրը, որը 

հետագայում վերանայվեց՝ հաշվի առնելով համաշխարհային 

ֆինանսատնտեսական ճգնաժամը: ՀՀ Կայուն զարգացման 2014-2025 թթ. նոր 

ծրագիրը միտված է միավորելու ազգային կարողությունները երկրի 

երկարաժամկետ զարգացման տեսլականի շուրջը։ Կառավարության 

նախաձեռնությամբ կազմվեցին ՄԱԿ-ի բնապահպանական կոնվենցիայի 

իրագործմանն ուղղված ծրագրեր, որոնց թվում են կոնվենցիայի իրականացման 

5-ամյա ծրագրերը և Շրջակա միջավայրի պահպանության գործողությունների 

ազգային ծրագիրը (ՇՄԳԱԾ)։ Հայաստանում քաղաքաշինական նախագծման 

պարագայում առանցքային ուշադրություն է դարձվում հետևյալ հարցերին. 

 կայուն տարածական զարգացման և տարածքային պլանավորման 

(ծրագրային) փաստաթղթերի մշակում, 

 մատչելի բնակելի միավորի ստեղծում, սոցիալական բնակարանների 

կառուցման տնտեսապես շահավետ և էկոլոգիապես անվտանգ օրինակների 

առաջադրում, 

 ենթակառուցվածքների արդիականացում, հատկապես հանրապետության 

թույլ յուրացված հատվածներում (դրանց թվին է դասվում նաև Լոռու մարզը), 

 քաղաքային միջավայրի կազմակերպման գործընթացում շրջակա միջավայրի 

նկատմամբ բարեխիղճ վերաբերմունքի ապահովում և բնական ռեսուրսների 

խնայողական օգտագործում։ 

Քաղաքաշինական արդի ուղղությունների ուսումնասիրությունը ցույց է տվել, 

որ կայուն զարգացման հայեցակարգային դրույթներում արծարծված 

համընդհանուր խնդիրների շարքում առկա են ՀՀ Լոռու մարզի քաղաքների 

համար առավել արդիականները, որոնց տեղայնացման մեթոդաբանությունը 

կարող է դրվել այդ բնակավայրերի կայուն զարգացման հիմքում: Այդ խնդիրներն 

են՝ 

 բնակավայրերի տարածքային աճի սահմանափակումը և արժեքավոր 

լանդշաֆտների ուրբանացման գործընթացի կասեցումը,  

 բնապահպանական վտանգ ներկայացնող տարածքների էկոլոգիական 

վերակառուցման, տնտեսության ռեսուրսախնայող ոլորտների զարգացումը, 

 էներգիայի այլընտրանքային միջոցների օգտագործումը, 

 տրանսպորտի էկոլոգիապես մաքուր այլընտրանքային տեսակների 

զարգացումը,  

 պատմամշակութային ժառանգության պահպանությունը: 

Քաղաքաշինական պլանավորման արդի ուղղություններում կայուն 

զարգացման դրույթների ներդրմամբ առաջադրվել են քաղաքների 

ճարտարապետահատակագծային կազմակերպման գործընթացի նոր 

սկզբունքներ, ինչպիսիք են՝ 

 ներքաղաքային տարածություններում բնապահպանական միջանցքների 

ստեղծում,  

 քաղաքապատկան տարածքներում կառուցապատման բարձր խտության և 

խառը գործառույթների ապահովում:  

Վերջիններիս տեղայնացումը Լոռու քաղաքների պայմաններում կնպաստի 

դրանց հատակագծային կառուցվածքի՝ կայունության սկզբունքներին 

համապատասխանեցնելու գործընթացին (նկ.1): 

ԱՄՆ-ում և Եվրոպական երկրներում քաղաքաշինական ոլորտի,  

բնօգտագործման և պատմամշակութային ժառանգության պահպանության 

խնդիրների կարգավորման գործընթացում կարևորվում է կայուն զարգացման 

դրույթների ամրագրումը օրենսդրական և քաղաքաշինական պլանավորման 

փաստաթղթերում: Դրանցում առանձնակի ուշադրություն է դարձվում 

ճարտարապետահատակագծային հետևյալ սկզբունքների ներգրավմանը.  

 ընդհանուր օգտագործման հանրային տարածքների և կանաչ գոտիների 

ստեղծում քաղաքում, դրանց ընդհանրական փոխկապակցված ցանցի 

կազմավորում, 

 թաղամասերի խառը կառուցապատումը՝ բնակելի և հասարակական 

գործառույթների միախառնումը մեկ գործառական գոտու մեջ, 

 փողոցներում հետիոտն շարժման գերակայությունը ավտոմեքենաների 

նկատմամբ, 

 կառուցապատման բարձր խտությունը, 

 քաղաքային կառուցապատման մեջ տարբեր ժամանակաշրջանների 

շինությունների պահպանությունը՝ անկախ դրանց տեխնիկական 

պահպանվածության աստիճանից։ 

Նշված փորձի տեղայնացումը կնպաստի կայուն զարգացման գործընթացի 

կարգավորմանը նաև ՀՀ Լոռու մարզի քաղաքներում: 

Նկ. 1. Կայուն քաղաքաշինական զարգացման սխեմա 

ԳԼՈՒԽ 2. ԼՈՌՈՒ ՄԱՐԶԻ ՔԱՂԱՔՆԵՐԻ ԿԱՅՈՒՆ ԶԱՐԳԱՑՄԱՆ 

ՀԻՄՆԱԿԱՆ ԳՈՐԾՈՆՆԵՐԻ ԵՎ ՕՐԻՆԱՉԱՓՈՒԹՅՈՒՆՆԵՐԻ 

ՎԵՐԼՈՒԾՈՒԹՅՈՒՆ 

Կատարվել է ՀՀ Լոռու մարզի քաղաքների բազմագործոն վերլուծություն և 

համալիր գնահատում: Քաղաքների կայուն զարգացման պոտենցիալի 

բացահայտման համար կազմվել է գնահատման չափորոշիչների համակարգ՝ 

որպես հիմք ընդունելով միջազգայնորեն ընդունված նմանատիպ համակարգերը 

(ՄԱԿ-ի կամ Միջազգային Բանկի գնահատման չափորոշիչներ): Մշակված 

համակարգի չափորոշիչներով մարզի քաղաքների գնահատման արդյունքում 

առանձնացվել է դրանց համապատասխանության մակարդակը կայուն 

զարգացման չափանիշներին և ի հայտ են բերվել բացերը, լուծման ենթակա 

խնդիրների շրջանակը (նկ.2, նկ.3)։ 

Կատարվել է ՀՀ Լոռու մարզի փոքր քաղաքների հատակագծային 

կառուցվածքի և ռելիեֆային պայմանների փոխկապակցվածության գնահատում: 

Լոռու մարզի փոքր քաղաքների կառուցվածքային առանձնահատկությունները 

Նկ. 2. Կայուն զարգացման չափորոշիչների համակարգ 

հետազոտվել են դրանց աշխարհագրական դիրքի, մարզում բնակավայրերի 

ունեցած դերի և դրանց միջև հատակագծային կապերի ուսումնասիրությամբ: 

Հատակագծային կառուցվածքը ուսումնասիրվել է տեղանքի երկրաբանական 

պայմանների հետ համատեղ: Առանձնացվել են հատակագծային կառուցվածքի 

ցրված (Ալավերդի, Ախթալա, Շամլուղ), տարանջատ (Թումանյան, 

Ստեփանավան, Սպիտակ) և գծային տիպերը (Տաշիր): Բացահայտվել են 

հատակագծային միավորների փոխկապակցվածության և քաղաքի համաչափ 

զարգացման տեսակետից հատակագծային ցրված կամ տարանջատ 

կառուցվածքով պայմանավորված դժվարությունները:  

Լոռու մարզի փոքր քաղաքներում գոյություն ունեցող բնակելի ֆոնդի 

ուսումնասիրությունը ի հայտ է բերում սոցիալական և քաղաքաշինական բնույթի 

հետևյալ խնդիրները.  

 բնակելի գոտիների գործառական տարանջատվածությունը քաղաքի 

հիմնական հատակագծային կառուցվածքից,  

 անհատական սակավահարկ կառուցապատման գերակշռությունը  

բնակավայրի կառուցվածքում,  

 բնակելի շինությունների տեխնիկական վիճակի ցածր ցուցանիշները, 

 աղետի գոտում երկրաշարժից տուժած բնակելի ֆոնդի առկայությունը, 

 սոցիալ-տնտեսական իրավիճակի հետ կապված տարերային 

կառուցապատումը:   

Նշված խնդիրները լուծելու համար առաջարկվում է գոյություն ունեցող 

բնակելի կառուցապատման վերակառուցում և նախատեսվող հեռանկարային 

բնակարանաշինության նոր սկզբունքների սահմանում։ Բնակելի գոտիների 

հեռանկարային զարգացման մեխանիզմների մշակման պարագայում 

անհրաժեշտ է հաշվի առնել այն փաստը, որ խորհրդային շրջանում 

բնակավայրերի տարածքային կտրուկ աճը պատմական համեմատաբար կարճ 

ժամանակահատվածում հանգեցրեց քաղաքների տարածական ընդարձակմանը 

և  իր հետ բերեց բնապահպանական, քաղաքաշինական և այլ բնույթի խնդիրներ, 

որոնք, չնայած համայնքների զարգացման տեմպերի կտրուկ անկմանը 

անակխության տարիներին, մինչ օրս արդիական են: Ներկայումս բնակչության 

աճի անկման պայմաններում առկա է քաղաքների տարածքային աճ՝ արժեքավոր 

հողերի քաղաքաշինական յուրացմամբ: Արժեքավոր հողերի ուրբանացումը և 

բնապահպանական հիմնակմախքի քայքայումը կանխելու համար փոքր 

քաղաքների և դրանցում բնակելի կառուցապատման զարգացումը Լոռու 

մարզում առաջարկվում է նախատեսել ներքաղաքային տարածքների 

վերակազմավորման միջոցով: Վերակազմավորման համար բարենպաստ 

տարածքների բացահայտման համար կատարվել է Լոռու մարզի փոքր 

քաղաքներից յուրաքանչյուրի գոյություն ունեցող կառուցապատման 

գնահատում՝  

 ըստ քաղաքաշինական շերտերի արժեքավորության, 

 ըստ կառուցապատման տեխնիկական վիճակի, 

 ըստ ուրբանացված տարածքներում բնակչության խտության:   

Քաղաքային տարածքների արժեքավորությունը որոշելու համար 

առանձնացվել են ճարտարապետական և պատմական արժեքի գործոնները, ընդ 

որում՝ առաջինի դեպքում հաշվի է առնվում շինությունների 

ճարտարապետության մեջ ոճական ուղղվածության առկայությունը և 

գեղագիտական արտահայտչամիջոցները, իսկ երկրորդի պարագայում՝ 

կառուցման պատմական դարաշրջանը և կառույցի տարիքը: Յուրաքանչյուր 

բնակավայրի կառուցվածքում դիտարկվել է ճարտարապետական 

համապատասխան ոճերով կառույցների տոկոսային քանակը որոշելու համար 

առանձին կառույցների քաղաքաշինական շերտով ներկայացված լինելու 

աստիճանը: Արժեքավոր շերտի առկայությամբ տարածքները դիտարկվել են 

որպես պահպանության և արդիականացման ենթակա գոտիներ: Դրանցում 

պահուստային տարածքների առանձնացումը պետք է դիտարկվի վերջին հերթին՝ 

հատուկ պայմանների նախատեսմամբ: Այդպիսի շերտ են համարվում Լոռում 

Նկ. 3. Գնահատման մեթոդաբանության ուրվագիծ 

հնուց բնակված ազգային տարբեր խմբերի՝ ռուսների (մոլոկաններ) կամ հույների 

ժողովրդական ճարտարապետության օրինակները, ինչպես նաև խորհրդային 

ժամանակաշրջանի ամպիր («Թամանյանական») և մոդեռն ոճերի 

շինությունները։    

Խարխլվածության բարձր աստիճան ունեցող կառուցապատմամբ գոտիները՝ 

դրանց ոչ արժեքավոր լինելու պարագայում դիտարկվում են որպես բնակավայրի 

զարգացման հիմնական պահուստ, առաջնային վերակառուցման ենթակա 

տարածքներ: Նման տիպի կառուցապատման տոկոսը բարձր է հատկապես 

Ստեփանավան և Տաշիր քաղաքներում։ 

ՀՀ Լոռու մարզի Ալավերդի, Ախթալա և Շամլուղ քաղաքներում թաղամասերի 

բնակչության խտությունների ուսումնասիրությամբ պարզվել է, որ բնակելի 

գոտիների 30%-ից ավելին ունի խտության՝ նորմատիվային պահանջներից ցածր 

(40մարդ/հա) ցուցանիշ: Բնակչության խտության բարձրացման մեխանիզմների 

ներդրման պայմաններում նշված տարածքները կարող են դիտարկվել որպես 

քաղաքի զարգացման լրացուցիչ պահուստներ՝ կանխելով արժեքավոր հողերի 

քաղաքաշինական յուրացումը և հաշվի առնելով հողային ռեսուրսների պակասը 

Լոռու մարզի փոքր քաղաքներում (նկ.4): 

Քաղաքների ճարտարապետահատակագծային կառուցվածքում հանրային 

տարածքների գնահատումը ի հայտ է բերել կայուն զարգացման հայեցակարգում 

հանրային տարածքներին վերագրվող կարևորագույն դերին ոչ համարժեք՝ 

հանրային հանգստի և ժամանցի օբյեկտների, ընդհանուր օգտագործման կանաչ 

գոտիների ոչ բավարար քանակություն: Բացը լրացնելու նպատակով 

անհրաժեշտ է առկա հանրային տարածքների հենքի վրա միասնական 

համակարգի ձևավորում և ընդլայնում՝ դեպի լանդշաֆտային բնական գոտի 

ելքերի ապահովմամբ (նկ.5): 

Լոռու մարզի քաղաքներում գործող արդյունաբերական վտանգավոր 

ձեռնարկությունների շահագործման, էներգետիկ ռեսուրսների ոչ արդյունավետ 

օգտագործման պայմաններում զգալի վնաս է հասցվում շրջակա միջավայրին։ 

Ուստի դիտարկվում են բնական հիմնակմախքի պաշտպանության որոշ հարցեր, 

մասնավորապես՝ այլընտրանքային էներգետիկ ռեսուրսների օգտագործում, 

էներգաարդյունավետ շինարարության իրականացում և բնապահպանական 

խնդիրների լուծման միջոցառումներ։ 

Աշխարհի մի շարք երկրներում հաշվի է առնվում նախագծվող շինության 

ծախսած էներգիայի ծավալը: Հաշվարկվում է քառակուսի մետրում էներգիայի 

կորուստը միավոր ժամանակահատվածում (կՎտժ/մ2): Համաշխարհային փորձի 

ուսումնասիրությունը հնարավորություն է տալիս առանձնացնել էկոլոգիապես 

բարենպաստ շինությունների կառուցվածքային առանձնահատկությունները, 

մասնավորապես՝ կոմպակտ հատակագծային կառուցվածքը, դիրքը երկրի 

կողմերի նկատմամբ, ուղղահայաց կանաչապատումն ու կանաչ տանիքները, 

ներբակային տարածություններում մեքենաների մուտքի սահմանափակումները։ 

Առաջարկվում է ստեղծել էներգախնայող շինության տիպային փորձարարական 

օրինակ՝ Լոռու փոքր քաղաքների տեղական առանձնահատկությունների հաշվի 

առնմամբ։ 

Նկ. 4. Լոռու մարզի քաղաքներում բնակչության խտության վերլուծական ուրվագիծ 

Մարզում ռեկրեացիոն ներուժի և պատմամշակութային ժառանգության 

գնահատման ցուցանիշների համատեղման արդյունքում առանձնացվել են 

տնտեսության ռեսուրսախնայող տեսակների՝ զբոսաշրջության ճյուղի 

Նկ. 5. Քաղաքային տարածքների և ռեսուրսային գոտիների փոխադարձ 

տեղադիրքի ու ֆունկցիոնալ հատակագծային կապերի վերլուծական ուրվագիծ 

զարգացման համար առավել բարենպաստ գոտիները: Պատմամշակութային 

արժեք ներկայացնող ավանդական կառուցապատմամբ հատվածների 

արդիականացումը կարող է բարենպաստ պայմաններ ապահովել զբոսաշրջային 

ոլորտի զարգացման համար: 

Կատարվել է տարածքների բազմագործոն գնահատում՝ դրանց զբոսաջրջային 

պոտենցիալի բացահայտման նպատակով։ Որոշ գործոնների համադրմամբ 

տարածքները գնահատվել են. 

 ըստ պատմամշակութային և բնական հուշարձանների։ Գնահատումը 

կատարվել է ըստ հուշարձանների պահպանվածության աստիճանի, 

նշանակության (տեղական կամ հանրապետական), ենթակառուցվածքների 

առկայության։ Կազմվել է քարտեզ, որտեղ վերոհիշյալ գործոններից բացի, 

հաշվի է առնվել նաև միավոր տարածքում բնական և 

պատմաճարտարապետական հուշարձանների խտությունը։ 

 ըստ անտառային գոտիների և ռեկրեացիոն լանդշաֆտների առկայության։  
 ըստ ռելիեֆի թեքությունների։ Գնահատվել է ըստ տարածքի թեքությունների 

բարենպաստության՝ դասակարգելով դրանք 0-7%, 7-15%, 15-30%, 30%-ից 

բարձր թեքությամբ գոտիների։ 

 ըստ ավտոմայրուղուց հասանելիության։ Մարզի տարածքը դասակարգվել է 

մատչելիության գոտիների՝ ըստ ավտոմայրուղուց 2.5կմ, 5կմ և 10կմ 

հեռավորությունների։ 

Վերոնշյալ գործոնները երկրատարածական վերլուծության միջոցով (GIS 

տեխնոլոգիաներ) գնահատելով՝ մաթեմատիկական բանաձևերի կիրառման 

արդունքում ստացվել են քարտեզագրական տվյալներ, որոնք միջինացնելուց 

հետո դուրս է բերվել ռեկրեցիոն և զբոսաշրջային զարգացման առավել 

բարենպաստ ուղղությունների վերլուծական քարտեզ։  

  

 

ԳԼՈՒԽ 3. ՀՀ ԼՈՌՈՒ ՄԱՐԶԻ ԿԱՅՈՒՆ ԶԱՐԳԱՑՄԱՆ ՔԱՂԱՔԱՇԻՆԱԿԱՆ 

ՌԱԶՄԱՎԱՐՈՒԹՅԱՆ ՀԻՄՆԱԿԱՆ ՈՒՂՂՈՒԹՅՈՒՆՆԵՐԸ ԵՎ ՆԵՐԴՐՄԱՆ  

ՄԵԽԱՆԻԶՄՆԵՐԸ 

Մշակվել է փոքր քաղաքների զարգացման ընդհանրական հայեցակարգային 

մոդել ըստ կայուն զարգացման բաղադրիչների: Առաջարկված մոդելը 

գործողությունների եռաստիճան համակարգ է, որտեղ կայունության 

բաղադրիչներից յուրաքանչյուրի համար.  

 ուսումնասիրվում է բնակավայրերի առկա իրավիճակն ըստ կայունության 

չափանիշների՝ առաձնացնելով  խնդրահարույց բաղադրիչները և 

առաջադրելով անհրաժեշտ գործողությունների  շրջանակը, 

 տրվում են հանձնարարականներ՝ առկա խնդիրները կայուն զարգացման  

սկզբունքներին համապատասխան կանոնակարգելու ուղղությամբ, 

 սահմանվում է գործողությունների ծրագրի հիմնական ակնկալվող արդյունքը 

(նպատակը)՝ խմբավորելով գործողություններն ըստ 

առաջնահերթությունների և իրականացման հաջորդականության։ 

Առաջարկվել է մշակված մոդելի տեղայնացումը ՀՀ Լոռու մարզի փոքր 

քաղաքներից յուրաքանչյուրի համար՝ հաշվի առնելով տեղական 

բնակլիմայական առանձնահատկությունները, ռելիեֆով պայմանավորված 

ճարտարապետահատակագծային կառուցվածքը, ռեսուրսային 

(հանքահումքային, պատմամշակութային) ներուժը: 

Քաղաքաշինական կայուն զարգացման խնդրի լուծման առաջարկությունները 

տրված են նախագծման հիերարխիական մակարդակներում՝ վերից վար 

մանրամասնելով դրանց ներկայացվող պահանջները:  

 Մարզային մակարդակով՝ բնակավայրերի և դրանց միջև հատակագծային 

կապերի համաչափ, հավասարակշռված համակարգի ձևավորում՝ 

բնակավայրերի միջև ազատ տարածությունների ապահովմամբ: 

 Քաղաքի մակարդակով՝ քաղաքաշինական բաղադրիչների՝ կետային, 

գծային, տարածական տարրերի արդիականացում: Քաղաքաշինական 

բաղադրիչների արդիականացման նպատակով դիտարկել քաղաքային 

ենթակառուցվածքների միասնական համակարգի ձևավորման և հանրային 

տարածքների փոխկապակցված հիմնակմախքի կազմավորման միջոցները։ 

Քաղաքային հյուսվածքում պատմական շերտի կերպարային միասնության, 

պատմամշակութային ժառանգության ուսումնասիրության և 

պահպանությանն ուղղված միջոցառումների իրականացում։ 

 Թաղամասի մակարդակով՝ ներբակային կանաչ գոտիների, 

ավտոկայանատեղիների և հետիոտն ուղիների ցանցի ապահովում, շենքերի 

կոմպակտ հատակագծային կառուցվածքի իրականացում, 

էներգախնայողության սկզբունքների իրագործում՝ 

ճարտարապետահատակագծային լուծումների և տեխնիկական 

համապատասխան միջոցների օգտագործմամբ: 

Առաջադրվել է կայուն զարգացման մոդելի իրականացման և կառավարման 

հայեցակարգային պլան՝ հաշվի առնելով իրականացման կարճաժամկետ 

ծրագրերի կազմման և շահագրգիռ կողմերի նարգրավման 

հնարավորությունները: Քաղաքաշինական ծրագրերի արդյունավետ 

իրականացումն ապահովելու համար կարևոր է տեղական մակարդակով 

համայնքապետարանների քաղաքաշինական տիպարային կանոնադրության 

մշակումը: 

 

ԵԶՐԱԿԱՑՈՒԹՅՈՒՆՆԵՐ 

1. ՀՀ համայնքների քաղաքաշինական զարգացման փաստաթղթերի 

ուսումնասիրությամբ բացահայտվել է, որ դրանցում բացակայում է կայուն 

զարգացման դրույթների իրականացման մեթոդաբանություն: Հետազոտությամբ 

հիմնավորվել է համայնքների քաղաքաշինական փաստաթղթերում կայուն 

զարգացման սկզբունքների ներդրման անհրաժեշտությունը:  

2. Առաջադրվել է բնակավայրերի սոցիալ-տնտեսական, բնապահպանական 

և քաղաքաշինական բաղադրիչների գնահատման չափորոշիչների համակարգ՝ 

հիմնվելով միջազգայնորեն ընդունված համապատասխան մոդելների վրա:  

3. Հատակագծային առանձնահատկությունների ուսումնասիրության 

արդյունաքում կատարվել է քաղաքների դասակարգում ըստ բնակչության 

քանակի, բնակավայրերի զբաղեցրած մակերեսների, հատակագծային 

կառուցվածքի տիպի, ռելիեֆի և ինժեներաերկրաբանական պայմանների:  

4. Լոռու մարզի փոքր քաղաքների հատակագծային ու ծավալատարածական 

կառուցվածքի ժամանակագրական վերլուծությամբ բացահայտված խնդիրների 

լուծումը առաջարկվում է իրականացնել առանցքային գործոնների՝ 

 ռեսուրսախնայող և գիտատար ոլորտների,  

 պատմամշակութային ժառանգության և առկա ռեսուրսների 

վերաարժևորմամբ և զարգացմամբ: 

Հատակագծային կառուցվածքի կատարելագործման համալիր մոտեցումները 

առաջադրվել են հիմնվելով մշակված չափորոշիչների համակարգի վրա:    

5. Առաջարկվել են Լոռու մարզի քաղաքների կայուն զարգացման 

կառուցվածքային մոդելներ: Միասնական հենքի վրա առաջարկվել են 

իրականացման սկզբունքներ՝ պլանավորման տարբեր հիերարխիական 

մակարդակների համար։ 

6. Մշակվել են գիտականորեն հիմնավորված հանձնարարականներ Լոռու 

մարզի քաղաքների սոցիալ-տնտեսական, բնապահպանական և 

քաղաքաշինական բաղադրիչների համաչափ զարգացման համար:  

 

Ամփոփելով հետազոտության արդյունքները՝ արձանագրվում է տարածքների 

գնահատման մեթոդաբանության և կայուն զարգացման մոդելի 

անհրաժեշտությունը՝ քաղաքների զարգացման ռազմավարական ծրագրերի 

մշակման գործընթացում: Կայուն զարգացման ընդհանրական մոդելի 

տեղայնացումը ՀՀ քաղաքների առանձնահատկությունների հաշվի առնմամբ և 

առաջադրված դրույթների իրականացման արդյունավետ մեխանիզմների 

կիրառությունը կնպաստի համայքների բազմաոլորտ զարգացման գործընթացին:    

 

 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԴՐՈՒՅԹՆԵՐԸ ՀՐԱՏԱՐԱԿՎԵԼ ԵՆ 

ՀԵՏԵՎՅԱԼ ԳԻՏԱԿԱՆ ԱՇԽԱՏԱՆՔՆԵՐՈՒՄ 

1. Gyulkhanjyan Serob. The problems of sustainable development of Armenian 

P.32-35. 

2. Կոբալյան Մ.Վ., Գյուլխանջյան Ս.Խ., Պետրոսյան Ն.Գ. Ետնախորշերի 

հիմնախնդիրները, զարգացման ներկա օրինաչափությունները և հեռանկարները՝ 

ГЮЛХАНДЖЯН СЕРОБ ХОСРОВОВИЧ 

АРХИТЕКТУРНО-ПЛАНИРОВОЧНЫЕ ПРОБЛЕМЫ МОДЕРНИЗАЦИИ И 

УСТОЙЧИВОГО РАЗВИТИЯ МАЛЫХ ГОРОДОВ ЛОРИЙСКОГО МАРЗА РА 

РЕЗЮМЕ 

Процесс реализации международных соглашений по устойчивому развитию в 

РА показал, что, хотя некоторые принципы устойчивости и были внедрены в 

различные области городского и экономического развития, тем не менее не 

существует систематического и комплексного подхода, а также нет  модели, в 

которой эти принципы рассматривались бы как взаимосвязанные факторы. 

Исследование современных градостроительных направлений показало, что 

проблемы,  поднимаемые в теории устойчивого развития, являются также 

актуальными и для малых городов Лорийского марза. Решение этих вопросов 

может стать основой для устойчивого развития  местных  поселений. Эти вопросы 

заключаются в следующем: 

 ограничение территориального роста поселений и процесса урбанизации 

ценных ландшафтов экосистемы; 

 экологическая реконструкция территорий, представляюших опасность для 

окружаюшей среды; 

 использование альтернативных источников энергии; 

 экологически безопасные альтернативные формы развития транспорта; 

 проблемы сохранения историко-культурного наследия. 

Внедрение принципов устойчивого развития в сферу современного 

градостроительства выдвинуло новую концепцию архитектурно-планировочной 

организации городов. Эти современные принципы заключаются в ряде 

планировочных решений, таких как создание экологических коридоров в 

городских пространствах или обеспечение высокой плотности и смешанной 

застройки в структуре города. Локализация данных принципов в городах 

Лорийского марза может способствовать развитию планировочной структуры в 

соответствии с устоями устойчивого развития. 

В Соединенных Штатах Америки и в ряде европейских стран при 

регулировании вопросов, касающихся градостроительных, экологических аспектов 

и проблем историко-культурного наследия, большое значение придается 

укреплению принципов устойчивого развития в законодательных документах. 

Локализация этого опыта в Лорийском марзе РА будет способствовать контролю 

процесса устойчивого развития городов. 

В рамках данного исследования осуществлены также комплексный анализ и 

оценка городов Лорийского марза РА. Для определения потенциала устойчивого 

развития городов региона предложена система индикаторов, которая основана на 

международном опыте составления таких оценочных критериев (ООН, 

Международный Банк). По данному принципу осуществлен анализ взаимосвязей 

между планировочной структурой городов и рельефом местности. В результате 

были выдвинуты следующие типы структур городской планировки: 

рассредоточенная (города Алаверди, Ахтала, Шамлух), расчлененная  (города  

Спитак, Туманян, Степанаван) и линейная (город Ташир). Выделены вопросы, 

связанные с планировочной структурой данных поселений, в частности, проблемы 

равномерного развития городских территорий и планировочных связей между 

разными частями городской ткани. 

С целью оценки планировочных структур малых городов Лорийского марза 

были рассмотрены также плотности населения в городских кварталах. 

Исследование плотности населения городов Алаверди, Ахтала и Шамлух показало, 

что у 30% городских селитебных территорий средняя плотность меньше 

нормативных требований (около 40 человек/га). При внедрении механизмов 

увеличения плотности населения данные территории могут рассматриваться как 

резервные зоны для развития города, тем самым понижая темпы 

пространственного роста поселений и урбанизации окружающих ландшафтов. 

Важным фактором для устойчивого развития городов является наличие 

общественных мест и зеленых зон в планировочной структуре города. В городах 

Лорийского марза имеет место нехватка общественных территорий, и для решения 

данной проблемы предлагается развивать зоны общего пользования и включить их 

в общую взаимосвязанную систему. 

Для развития экономической составляющей устойчивости рассмотрены 

ресурсосберегающие секторы экономики, в частности, туристическая отрасль. В 

связи с этим оценены потенциалы рекреационных зон и объектов историко-

архитектурного наследия в Лорийском марзе. Выделены наиболее удобные для 

развития туризма территории вблизи городов региона. 

В качестве решения сложившихся проблем в городах Лорийского марза 

разработана концептуальная общая модель устойчивого развития. Данная модель 

представляет собой трехступенчатую систему действий, в которой предложены 

решения в соответствии с принципами устойчивости. Также предложена 

локализация описанной модели для каждого города, акцентируя внимание на 

местные климатические, геологические условия, архитектурно-планировочные 

решения и на ресурсный потенциал. 

Для выполнения поставленных задач и осуществления принципов модели 

устойчивого развития был выработан концептуальный план действий, в котором 

рассмотрены вопросы реализации краткосрочных программ и возможности 

инвестиций заинтересованных сторон.           

GYULKHANJYAN SEROB KHOSROV  

ARCHITECTURAL-PLANNING PROBLEMS OF MODERNIZATION AND 

SUSTAINABLE DEVELOPMENT OF SMALL TOWNS IN LORI MARZ 

SUMMARY 

The process of implementing international agreements on the sustainable 

development in Republic of Armenia has shown that despite the fact that some 

principles of sustainability have  been introduced in different spheres of urban and 

economic development, there is no a systematic and complex approach, nor a model in 

which these principles would be considered as interrelated factors.  

The investigation of modern town-planning trends has shown that the problems put 

forward in the theory of the sustainable development, are also urgent for small towns in 

Lori Marz. The solution of these problems can serve as a basis for the sustainable 

development of the local settlements. These issues are as follows:  

 Limitation of the population growth in the process of urbanization of 

the chain landscapes of the ecosystem; 

 Ecological reconstruction of the areas dangerous for the environment; 

 Application  of alternative power sources; 

 Ecologically safe alternative transportation forms; 

 Problems of maintaining the historical and cultural heritage. 

 

The introduction of principles  of sustainable development in the sphere of modern 

town-planning has brought about a new concept of the architectural-planning 

organization of towns. These modern principles consist in a number of planning 

solutions such as creating of ecological corridors in urban areas or ensuring the high 

density and a mixed construction in the town structure. The localization of the data on 

the principles in Lori Marz can favour the development of the planning structure in 

accordance with the bases of sustainable development. 

In the United States of America and a number of European countries, at regulating 

the issues concerning the town building, and ecological aspects, as well as the problems 

of historical and cultural heritage, special attention is paid to fixing the principles of the 

sustainable development in the legal documents. The localization of such experience in 

the RA Lori Marz will promote the control of the process of the sustainable development 

of the towns.  

In the frames of the present investigation, a complex analysis and estimation of the 

towns of Lori Marz have been carried out. To determine the potential of the sustainable 

development of the region towns, a system of indicators is proposed based on the 

international experience of making up such estimation criteria (UNO, International 

Bank). According to this principle, the analysis of interrelations between the planning 

structure of towns and the relief of the area is carried out. As a result of this, the 

following types of town planning have been put forward: dispersed (towns Spitak, 

Alaverdi, Akhtala, Shamlugh), segmented (towns Tumanyan, Stepanavan), and linear 

(town Tashir). The issues related to the planning structure of the given settlements are 

distinguished, in particular, the problems of the uniform development of urban areas 

and planning relations between different parts of the town area.  

For the purpose of estimating the planning structures of small towns of Lori Marz, 

the population density in urban areas has also been considered. The study of the 

population density of the towns Alaverdi, Akhtala , and Shamlugh has shown that in 

30% of urban residential areas the population density is less than the standard 

requirements (nearly 40 people /ha). At introducing the mechanisms for the increase in 

the population density, the given areas can be considered as reserve zones for the town 

development, thus decreasing the rates of the spatial growth of settlements and 

urbanization of the surrounding landscapes.  

An important factor for the stable development of towns is the availability of public 

areas and green belts in the planning structure of the town. In the towns of Lori Marz, 

there is a lack of public areas, and to solve that problem, it is proposed to develop zones 

of common usage and include them in the general interrelated system.  

To develop the economic constituent of sustainability, the resource-saving sectors of 

the economy, particularly, the sphere of tourism are considered. In this respect, the 

potentials of recreation areas and the objects of historical and architectural heritage are 

estimated in Lori Marz. The most convenient areas near the towns of the region for the 

tourism development are distinguished.  

As a solution of the problems arisen in the towns of Lori Marz, a general conceptual 

model of sustainable development is worked out. The given model is a three-stage 

system of actions in which solutions in accordance with the stability principles are 

proposed. The localization of the described model for each town is also proposed, 

focusing the attention on the local climatic and geological conditions, architectural-

planning solution and the resource potential.  

To accomplish the problems set and to implement the model principles of the 

sustainable development, a conceptual plan of actions has been worked out, in which the 

issues on implementing short-term programs and the possibility of investments of the 

interested parts have been considered.  


